
SIJIL PROFESIONAL IFP LAHIR RAMAI PERANCANG KEWANGAN ISLAM 

 
UUM ONLINE: Islamic Financial Planner (IFP) Challenge Status Siri 1/2020 berupaya 
melahirkan lebih ramai Perancang Kewangan Islam, sekali gus mengiktiraf kepakaran mereka 
dalam pengurusan kewangan Islam. 
  
Peserta yang juga pensyarah politeknik, Zainon Abidin Zinon berkata, dia tertarik untuk 
menyertai bengkel itu bagi meningkatkan ilmu berkaitan perancangan dan pengurusan 
kewangan Islam dengan cara yang betul. 
  
Menurutnya,  program ini dapat melahirkan lebih ramai bumiputera Islam yang mempunyai 
pengetahuan dan kemahiran untuk menyediakan khidmat nasihat kepada masyarakat
beragama Islam tentang kepentingan pengurusan kewangan Islamik. 

“Saya akan membawa pulang ilmu yang dipelajari ini, seterusnya berkongsi dengan pelajar 
dan masyarakat setempat untuk memberi kesedaran tentang pentingnya pengurusan 
kewangan Islam dalam kehidupan. 
  
“Program ini juga turut membina hubungan dengan peserta yang terdiri dalam kalangan 
pemain industri,” katanya. 
  
Sementara itu, Pengurus Kewangan, Razanah Ruhana Mustapha berkata, bengkel tersebut 
dapat melengkapkan dirinya sebagai Pengurus Kewangan Islam yang bertauliah.  
  
Menurutnya, beliau teruja untuk menuntut ilmu yang disampaikan oleh pensyarah 
berpengalaman dalam bidang ini dan berdedikasi, sekali gus meniup semangat baru dalam 
kerjayanya.  
  
“Saya berharap dengan ilmu dan kemahiran baru yang ditimba dapat membantu orang awam 
secara mendalam dan menyeluruh dalam perancangan kewangan mereka, di samping 
melonjakkan perniagaan ke tahap yang cemerlang.  
  
“Saya memohon restu daripada seluruh pensyarah yang sudi berkongsi ilmu selama enam
hari berkursus di UUMKL dan jutaan terima kasih kepada seluruh tenaga pengajar,” katanya. 

